
ALGEMEEN
Die personeel/afrigters van Zastron Gekombineerde Skool,

e aanvaar die edel roeping van die professie om die leerders van ons land te onderrig en af te
rig;

e aanvaar dat hul houding, toegewydheid, self-dissipline, ideale, onderrig en optrede binne die
professie die kwaliteit van onderwys en afrigting in ons land bepaal;

e aanvaar, handhaaf en bevorder menseregte, soos uiteengesit in die Suid-Afrikaanse
konstitusie;

e verbind hulself daaraan om alles in hul vermoé te doen in die uitvoering van hul pligte, om in
ooreenstemming met die ideale van die professie/aktiwiteit, soos uiteengesit in hierdie
Gedragskode, op te tree en

e tree behoorlik en op s6 ‘n manier op dat hul optrede nie die professie/aktiwiteit oneer sal

aandoen nie.
DIE PERSONEEL/AFRIGTERS EN LEERDERS
Die personeel/afrigters van Zastron Gekombineerde Skool,

e respekteer die waardigheid, oortuigings en konstitionele regte van leerders, en in besonder
kinders se reg op privaat- en vertroulikheid;

e erken die uniekheid, individualiteit en spesifieke behoeftes van elke leerder, en bemoedig en
lei elkeen om sy / haar potensiaal raak te sien;

e strewe daarna om ‘n stel waardes, in ooreenstemming met hul fundamentele regte, soos
uiteengesit in die Suid-Afrikaanse Konstitusie, te ontwikkel;

e beoefen outoriteit met deernis;

e vermy enige vorm van vernedering en weerhou hom/haar van enige vorm van fisiese- of
sielkundige mishandeling;

¢ weerhou hom-/haarself van enige onbehoorlike fisiese kontak met leerders;

e bevorder geslagsgelykheid;

e weerhou hom-/haarself daarvan om ‘n leerder van enige skool die hof te maak;

e weerhou hom-/haarself van enige vorm van seksuele teistering (fisies of ander) teenoor
leerders;

e weerhou hom-/haarself van enige seksuele verhouding met leerders van enige skool,

e weerhou hom-/haarself daarvan om enige leerder aan pornografiese materiaal bloot te stel

of om dit in sy/haar besit te hé;

e gebruik toepaslike taal en gedrag in sy/haar interaksie met leerders en tree op so ‘n manier
op dat dit repspek by leerders ontlok;

e neem redelike stappe om leerders se veiligheid te verseker;

e misbruik nie sy/haar posisie om enige finansiéle, politiese of persoonlike gewin daaruit te put
nie;

e is nie nalatig of traag in die uitvoering van sy/haar pligte nie en

e erken, waar toepaslik, leerders as vennote in die onderwys.
DIE PERSONEEL/AFRGITERS EN OUERS
Die personeel/afrigters van Zastron Gekombineerde Skool,

e erken ouers as vennote en bevorder ‘n harmonieuse verhouding met die ouers;
e weerhou hom/haar daarvan om ouers op enige manier om te koop; en
e doen alles prakties moontlik om ouers voldoende en betyds ingelig te hou oor die vordering

en welstand van die leerder.
DIE PERSONEEL/AFRIGTERS EN KOLLEGAS
Die personeel/afrigters van Zastron Gekombineerde Skool,

e weerhou hom/haar daarvan om die status en/of gesag van sy/haar kollegas te ondermyn;

e respekteer die verskillende verantwoordelikhede toegeken aan sy/haar kollegas én die gesag
wat daaruit spruit, om sodoende die gladde verloop van die opvoedkundige instansie te
verseker;

e gebruik die regte prosedure om professionele onbevoegdheid of wangedrag aan te spreek;

e bevorder geslagsgelykheid en weerhou hom/haar van seksuele teistering (fisies of anders)
teenoor kollegas;

e gebruik tydens interaksie met kollegas gepaste taal en optrede; en

e vermy enige vorm van vernedering, en weerhou hom/haar van enige vorm van fisiese of

ander mishandeling teenoor kollegas.

DIE PERSONEEL/AFRIGTERS EN DIE PROFESSIE
Die personeel/afrgiters van Zastron Gekombineerde Skool,

e erken dat die uitvoering van sy/haar pligte plaasvind binne die konteks van herhaalde
ondersteuning van sy/haar kollegas;

e tree so op dat die waardigheid en status van die professie/aktiwiteit bevorder word en nie
dispute veroorsaak nie;

e bly op hoogte van die nuutste neigings en — ontwikkelinge;

e bevorder die volgehoue ontwikkeling van onderwys/afrigting as ‘n professie;

e aanvaar dat hy/sy ‘n verpligting teenoor onderwys/afrigting en nuwelinge in die professie het;

e weerhou hom/haar van die oortreding van die statute en regulasies soos uiteengesit in hierdie
gedragskode asook die gedragskode van SARO;

e weerhou hom/haar daarvan om aan diens, in besit van bedwelmende onwettige en
ongemagtigde stowwe, insluitend alkohol en dwelms te wees;

e weerhou hom/haar daarvan om gevaarlike wapens te dra sonder die nodige toestemming
van die werkgewer; en

e weerhou hom/haar daarvan om betrokke te raak by onwettige aktiwiteite.
DIE PERSONEEL/AFRIGTERS EN WERKGEWER (FSDoE & BEHEERLIGGAAM)
Die personeel/afrigters van Zastron Gekombineerde Skool,

e erken die werkgewer as ‘n vennoot in die onderwys;

e erken dat sekere verantwoordelikhede en gesag deur wetgewing aan die werkgewer
toevertrou is en dien die werkgewer na die beste van sy/haar vermog;

e weerhou hom/haar daarvan om die status en/of gesag van sy/haar werkgewer te ondermyn;

e weerhou hom/haar daarvan om konfidensiéle en amptelike sake met ongemagtigde persone
te bespreek; en

e moet sy/haar besigheidsbelange aan die werkgewer bekend maak alvorens dit uitgevoer

word.

415



DIE PERSONEEL EN SARO
Die personeel van Zastron Gekombineerde Skool,

e doen moeite om hom-/haarself en sy/haar kollegas vertroud te maak met die bepalings van
die gedragskode van SARO;

e lig SARO en/of relevante owerhede in rakende beweerde of oénskynlike oortreding van die
gedragskode;

e voldoen aan die bepalings van die gedragskode;

e maak alle relevante inligting aan SARO bekend;

e gee sy/haar samewerking vir SARO; en

e aanvaar en voldoen aan die prosedures en vereistes van SARO, insluitend, maar nie beperk

tot die registrasie — en dissiplinére prosedures van SARO en die betaling van verpligte fooie.

Die skoolbeheerliggaam, in samewerking met die personeel, kan hierdie beleid van tyd tot
tyd wysig, aanvul, aanpas of verander.

